
ӘУЛИЕКӨЛ ТҰҚЫМЫНЫҢ ӨНІМДІЛІК ЕРЕКШЕЛІГІ

Агыбаева Г.Р.

Қазіргі таңда республикамызда етті бағыттағы мал тұқымдарын өсіру
қарқынды дамуда. Мал шаруашылығының осы саласына аса зор көңіл бөлінуде. Ірі
қара еліміздің мал шаруашылығы экономикасында маңызды орын алады. Халық
шаруашылығына түсетін қаржының тең жартысына жуығын ірі қара шаруашылығы
береді.

Қазақстанда маманданған ет малшаруашылығы өз әлеуеті жағынан (тұқымдық
база, саны, жайылымның болуы, малшаруашылық мамандары) мал
шаруашылығының басқа салаларымен салыстырғанда болашағы жақсы.
Республиканың жуық арада ет малшаруашылығы мейлінше дамыған елдердің
бірінен саналуына мүмкіндік мол [3].

Мамандандырылған ет малшаруашылығы өндірісі, технология, экономика
және менеджмент өнімділік ерекшелігі жағынан малшаруашылығы жеке саласы
ретінде қалыптасты.

Ет малын дамытудың мақсаты мен мүддесі ретінде алынатын сиыр етінің
сапасы мен шығынының аздығы, өсу қарнының жоғарылығын алға тарта ала
аламыз. Ет малының технологиялық артықшылығы жағынан табиғи тағам
жайылымын тиімді пайдалану, күрделі емес жабдықтары бар қарапайым
имараттардың болуын да тілге тиек етеміз. Соған байланысты сонымен бірге
биологиялық қасиетіне қарай ет тұқымы еліміздің барлық климаттық жағдайына
бейім жазық, құрғақ дала, жартылай құмды, шөп-шаламды, тау етегіндегі жерде
кеңінен таралып отыр.

Мал басының жалпы санының 47% жазық далада, 37% жартылайқұмды және
құмды жерде, 7% далалы және 7% Тянь-шань және Алтай таулы аймақта жайылады.

Мал басының басым бөлдігі (60%) Ақтөбе, Қостанай, Батыс Қазақстан, Семей,
Ақмола облысында шоғырланған.

Тұқымдық мал үлестік салмағы республика бойынша жалпы санының 14%
құрайды, ал сиырлар – 15,0%. Әулиекөл тұқымы Семей (28,2%), Жезқазған (27,3%),
Қостанай (26,3%)облыстарында молынан шоғырланған.

Елімізде етті ірі қара малының 8 тұқымы өсіріледі. Соның ішінде отандық
тұқымдары қазақтың ақбас сиыры және әулиекөл негізгі тұқымдары болып
табылады. Әулиекөл сиыры Қазақстанда 1992 жылы Қостанай облысында
ғалымдардың көп жылдық еңбегінің нәтижесінде бекітілді. Аталмыш тұқым малы
күрделі будандастыру нәтижесінде алынды. Бүгін Қазақстанның барлық
шаруашылықтарында өсірілуде.

Осыған орай мақаланың мақсаты «АКА» ЖШС – де өсірілетін асыл тұқымды
әулиекөл тұқымының  өнімділік ерекшелігін  бағалау.

«Әулиекөл» тұқымы жеке тұқым ретінде 1992 жылы 27 наурызда Қазақстан
Республикасының Ауыл шаруашылық министрлігімен бекітілген сараптама
төрағасымен қарастырылған және мақұлданған.



Әулиекөл етті ірі қара тұқымын шығаруда көптеген ғалымдар атсалысты:
академик Н.Ф. Ростовцев, И.И. Черкашенко, М.Г. Карпов, З.А. Жанбуршинов, А.К.
Смагулов, М.П. Похомова, И.М. Мусин, Г.В. Шестерин, А.Ж. Аргимбаев, Х.У.
Мустафин, А.К. Кусаинов, В.М. Антонов, Н.И. Гализдра, А.К. Кабденов, Н.И.
Котенко, Б.М. Нысанбаев. Әулиекөл тұқымы Солтүстік Қазақстанда қазақтың ақбас
сиыры мен абердин – ангус және шароле тұқымдарының бұқаларымен күрделі
будандастыру жолымен шығарылған. Қазіргі таңда республикамызда етті бағыттағы
мал тұқымдарын өсіру қарқынды дамуда. Мал шаруашылығының осы саласына аса
зор көңіл бөлінуде [5,6].

Әр аймақта осы шаруашылықпен айналысып жатқан шаруа қожалықтары және
асыл тұқымды фермалар аз емес. Солардың бірі - «АКА» ЖШС асыл тұқымды ірі
қара фермасы. Бұл ферма Ақмола облысы, Целиноград ауданы, Тасты ауылдық
округі, Астана қаласынан 50 шақырымдай жерде орналасқан. Бұл шаруа қожалығы
1998 жылы 5 – қарашада құрылған. Фермада асыл тұқымды ірі қараның 3 түрі
өсіріледі, олар: абердин – ангус, герефорд және әулиекөл.

Қазіргі уақытта шаруа қожалығында жалпы ірі қараның саны 1698 бас. Соның
ішінде, 825 бас абердин – ангус, 441 бас герефорд және 386 бас әулиекөл тұқымына
тиесілі.

Сұрыптау бағдарламасына етті мал жаңа тұқымын құру мақсатында етті
тұқымдар: шароле, абердин-ангус, қазақ ақбасын шағылыстыру, жанастыру малын
іріктеу әрі таңдау, жемдеу және бағудың қажетті жағдайын жасау жатады.
Бағдарламаның соңғы мақсаты: бойына шығыс тұқымдардың бар мықты жағына
жинаған: көлемі үлкен, қарқынды ұзақ дамуға деген мүмкіндік, шароленің
етжеңдігі, өсімшеңдігі, абердин-ангустың тұқымдығы, өндіру жағдайына
бейімділігі, өсімшеңдігі, қазақ ақбас тұқымы етінің дәмдік қасиетін бойына
жинақтаған жаңа типтес жоғары өнімді малды құру, Қазақтың ақбас сиыры
тұқымына қарағанда өзінің еттілігімен, етінің жоғары сапалылығымен
ерекшеленеді.

Әулиекөл тұқымы малының бордақылаудағы 15 айлық бұқашықтың тірілей
салмағы – 450 кг, 17 – 18 айлық жасында – 520 кг, 24 айында – 620 кг болады.
Бұқашықтардың қарқынды өсуі 8 – 15 айлығында 1000 – 1100 г, 8 – 18 айында 1100 –
1500 г, 8 – 24 айында 1030 г. 18 айлық бұқашықты сойғандағы ұша салмағы – 305 кг.
Ұша шығымы 64 – 65 %. Бұқалардың тірі салмағы – 900 – 1120 кг, сиырлар – 500 –
700 кг. Сиырлардың шоқтығының орташа биіктігі – 130 см. Арнайы ет бағытындағы
жаңа тұқым тез жетілгіштігімен, ет шығымы және сапасымен, жоғары
өсімталдығымен, жергілікті жағдайға бейімделгіштігімен ерекшеленеді. Малдың
түсі негізінен ашық сұр. Конституциясы мықты. Азық сапасы нашарлағанда және
мөлшері азайған кезеңдерде төзімділігін көрсетеді. Қыс мезгілінде денесінде қалың
түк пайда болады және Солтүстік Қазақстанның қатаң табиғи – климат жағдайына
жақсы бейімделген.

Етті бағыттағы ірі қара малдың тиімділігіне әсер ететін тағы бір маңызды
көрсеткіш – тұқымның көбею қабілетінің жоғары болуы. 100 бас сиырға шаққанда
төлдер – 80 – 90 %, ал бірінші төлдегендер – 95 – 98%. «АКА» ЖШС малдары
негізінен жақсы дамыған және дене бітімі тұқымға сай. Жалпы табында классқа
сәйкес келетіндер: элита – рекорд 11 %, элита – 28 %, І класс – 61 %.

Шығу тегі бойынша тайыншалар 5 аталық ізге жатады: Зенит 1060 – 84 бас,
Артист 2213 – 52 бас, Будильник 825 – 22 бас, Шустрый – 10 бас, Табакур – 2 бас [5].

Ірі қара малынан алынатын ет өнімінің молаюы және сапасының жақсаруына
байланысты арнайы етті ірі қара тұқымдарын өсірудің қажеттілігі біздің елімізде зор



маңызды жұмыстың бірі болып табылады. Осыған орай, республикамызда қазақтың
ақбас, әулиекөл, санта – гертруда, галловей, қалмақ, герефорд тұқымдары өсірілуде

Әулиекөл малының Солтүстік Қазақстан аймағына бейімделуге икем
селекциялық белгілердің шектерін анықтап, сұрыптау тәсілдері мен бағып-күту
технологиясын, тұқым қуалау қасиетін зоотехникалық тұрғыдан іріктеп, жергілікті
жерге бейімделген ұнамды тип малын қалыптастыру.

«АКА» шаруа қожалығының малының бойшандығы көбінесе жалпақ
тұлғасымен ұштасады. Осының нәтижесінде, табынның негізгі бөлігін еттілік
пішіндері жақсы айқындалған, тұлғасы созыңқы мал құрайды (3 кесте). Сақа аталық
бұқалардың шоқтығының биіктігі 138,2 см, кеудесінің ені 67,8 см, кеудесінің орамы
241,3 см, тұрқының қиғаш үзындығы 181,6 см, сиырлардың бұл көрсеткіштері 125,5,
46,8, 193,2 және 153,7 сантиметрге сәйкес [2,6].

«АКА» шаруа қожалығының бұқалары мен сиырлары, негізгі дене
өлшемдері бойынша тұқым стандартынан шоқтығының биіктігі - 3 және 4 см,
кеудесінің ені 4 және 5 см, тұрқының қиғаш ұзындығы - 6 және 8 см, кеуде орамы - 6
және 8 сантиметрге жоғары.

Жасына қарай бұқалардың орташа тұлғасының бағасы 92-100 балл, немесе
элита-рекорд класының талаптарынан 2-10 балға жоғары, сырт пішіні мен дене
бітімінің бағасы бойынша сиырлар 3 жасында тұқым стандартынан 5 балл (20%), 4
жасында 17 балл (23%), сақа сиырлар 20 балл (26%) басым түседі. Енесінің
бауырындағы бұзаулардың тез өсіп – жетілуі енелерінің сүттілігіне байланысты.

Әулиекөл сиырының етті бағыттағы сиырларға қарағанда біршама жоғары.
Мысалы, таңдаулы сиырдың сүттілігі 2100 – 2350 кг болып, орташа майлылығы 3,9-4,0
пайызға жетеді.

Шаруашылықтағы сиырлардың сүттілігі алты айлық бұзауының салмағы
бойынша анықтадық. Енесінің бауырындағы бұзаудың жақсы өсіп-жетілуде
сиырдың сүттілігімен тығыз байланысты болып келді. Осыған орай «АКА» ЖШС
сиырларының сүттілігі, өндіріс мәліметтері бойынша, соңғы екі жылдың есебімен
енесінің бауырында өсірілген алты айлық бұзаулардың салмағымен анықталды .

Табындағы сиырлардың орташа сүттілігі шаруашылық бойынша бірінші
бұзаулағанда 164,5 кг немесе 10,9%, екінші бұзаулағанда – 171,2 кг немесе 7,0%, үш
және оданда көп  бұзаулағанда 190,3 кг немесе 1,0 пайызға тұқым стандартынан
жоғары болды. Бұл етті ірі қара малы сиырларының сүттілігінің әлі де генетикалық
мүмкіншіліктерінің сарқылмағанын көрсетеді. Сиырлардың сүттілігі алты айлық
бұзауының салмағы бойынша анықтағанымызда төменгі  сүттілік мөлшері
анықталды,  яғни әуликөл сиыры   малында бір бұзаулағанда 164,5  кг,  екі
бұзаулағанда  171,2  кг, үш бұзаулағанда 190,3 кг. Бірақ, әулиекөл тұқымының
табындағы бір бұзаулаған 13 сиырдың сүттілігі – 188,5  кг,  екі  бұзаулаған 30
сиырдың сүттілігі –194 кг–ға жетті. Бұл элита – рекорд класының талаптарынан
тиісінше – 8,9; 6,0 пайызға жоғары.

Зерттеу нәтижелерін қорыта келе әулиекөл тұқымы етті ірі қара
шаруашылығындағы негізгі тұқымдардың бірі болғандықтан, оның өнімділігін
арттырып, тұқым сапасын жақсарту саланың экономикалық тиімділігін арттыруға
әсерін тигізері күмәнсіз.

Етті мал шаруашылығын дамытуда  ауыл шаруашылық өнім өндірушілерді
тарту мен техникалық тіркестің жасалуының ынталандыру мақсатында етті мал
шаруашылық саласының дамытуын мемлекеттік қолдау шараларын
синхронизациялау және қайта бағдарлау керек.

Жалпы айтқанда, Қазақстан Республикасында етті ірі қара малының, соның
ішінде әулиекөл тұқымының бағалы қоры бар. Осыған орай, болашақта аталмыш



тұқым малын индексті селекциялау тәсілі арқылы тұқымішілік типтерінің
тұқымдылық және өнімділік сапасын жетілдіру жолдарын енгізу қажет.

